RECENSE

Per librin “Per Tokén dhe Detin e
Shqiperisé - qasje juridiko-nderkombetare”
té autorit Ksenofon Krisafi

_ Moikom Zeqo

senofon Krisafi éshté njé personalitet i vérteté i rrafsheve politike, historike

dhe juridike. Mund té shtoj se ngrihet mbi shumé té tjeré pér kohezionin
moral dhe shkencor, pér vizionin dhe qartésiné. Dituria e tij universalizohet si
konceptualizim i kulturés juridike. Qytetérimi modern éshté né thelb gytetérim
juridik. Kjo éshté optika e Krisafit. Mekanizmi mendor i ideve dhe i artikulimeve
ballafaquese. Libri i tij Pér Tokén dhe Detin e Shqipérisé éshté pa dyshim - e
them me bindje té thellé kété gjé - njé nga librat mé té réndésishém té kétyre
20 viteve té fundit né Shqipéri. Réndésia éshté predikat dhe perspektivé e temés
madhore, e integritetit gjeografik dhe shtetéror t€ Shqipérisé. Temé me pérparési
té padiskutueshme. Temé e réndé testamentale pér sot dhe pér téré gjeneratat.
Pértej ¢do retorike folklorike Krisafi parashtron, nyjéton, strukturén e ndérlikuar
té problematikés me njé kthjelltési pérfundimtare dhe té paepur, té logjikés
pércaktuese juridike, sidomos té sé drejtés ndérkombétare, ku ai spikat si njohés
i thellé dhe mjeshtér i analizave komplementare mbi ¢do boshll€k, trillim dhe
doktring t€ rreme antishqiptare.

Ky libér i vérteté dhe i mrekullueshém merret me historité e trishta (do té
nénvizoja edhe té tmerrshme) t€ shekullit XX t€ cedimeve (padrejtésive) té
territoreve shqiptare. Kjo éshté njé ¢éshtje kapitale, asnjé indiferencé, apo intrigg,
apo komplot i kuintave apo prapaskenave té sofistikuara nuk ka tagér mbi té!
Absolutisht jo! Eshté e pabesueshme té mendosh se si ndaj kombit shqiptar jané
tjerrur pezhishka merimangash, pérbindéshe, pér té alambikuar “teori” té rreme
dhe kriminale kundér ekzistencés sé kombit shqiptar, t€ copétimit prokustian té
trojeve shqiptare.

KsenofonKrisafi i denoncon kéto shtjellime groteske antishqiptare me iltérsing,
me té vértetén e pambuluar t€ djalit qé tha:mbreti éshté lakurig!. Dhe ne, nuk jemi

né pérrallén e famshme té Andersenit, por né realitetin e egér dhe t€ rrezikshém
té shekullit XX.

Autori bén kirurgjiné mendore té marréveshjeve t€ EsatToptanit me Pashicin
dhe Jovanovigin si dhe t€ marréveshjes s€ Zogut me Pashicin- ndoshta ndér
dokumentet mé té turpshme né historiné europiane té politikés, ku formulat
antishqiptare dhe antikombétare té téashtuquajturave nene juridike (né fakt anti-
juridike) té kétyre marréveshjeve té kobshme konceptualizonin zhdukjen, apo
zhbérjen e kombit shqiptar dhe pér mé tepér té institucionit t€ shtetit shqiptar, qé
historia joné, identiteti yné i shekujve té formalizohej si anti-histori dhe si anti-
identitet. E pabesueshme! Por né kété betejé ekzistenciale dhe mendore shqiptarét
nuk u mposhtén — por, mbijetuan!

Historia e shekullit XX megjithaté éshté historia reale, ndonése e ndérlikuar,
e shtetit shqiptar si afirmim konkret, realitet juridik kombétar dhe ndérkombétar.

NE librin e ¢muar dhe t€ domosdoshém té Krisafit flitet edhe pér luftén italo-
greke dhe absurdin e ligjit grek té luftés me Shqipériné duke iu referuar librit
té¢ Arben PutosLufta italo- greke, diktatoré dhe kuislingé- njé nga librat mé té
réndésishém té historiografisé soné. Aty flitet edhe pér disa té vérteta pér incidentin
e Kanalit t€ Korfuzit - 65 vjet mé paré.

Autori operon me té drejtén ndérkombétare si njé e drejté institucionale
dhe universale. Por substanca kryesore e librit té Krisafit lidhet me ngjarjen mé
tronditése qé njihet si Pakti Detar, njé akt mé i réndé se pazaret diabolike t& Zogut
dhe dajés sé tij, EsatToptanit. Ky i ashtuquajtur Pakt i Detit, njé cenim i réndé i
kufijve jugoré t€ Shqipérisé, u skualifikua nga Gjykata Kushtetuese dhe éshté njé
gjé epokale, njé triumf i sé€ drejtés.

Mendimtari francez PaulValery ka théné se historia ciklon tautologyité. Pakti Detar
qé€ njé fautologji e vonuar. Por edhe e déshtuar. Dhe duhet théné se né strukturimin e
té dhénave juridike kontributi i KsenofonKrisafit ka qené real, substancial, ndonése
pér kété vepér ai, mé modesti, i €shté larguar protagonizmit té bujés mediatike. Por,
ky libér éshté scriptamanent.

Ky libér sintetizon zhvillimet aktuale né véshtrimin juridiko-
ndérkombétar, flet pér Vendimin e Gjykatés Ndérkombétare té Drejtésisé, té
22 Korrikut 2010, qé u shpreh né favor té sé drejtés sé Kosovés pér shpalljen
e njéanshme té shtetit t€ vet té€ pavarur, e cila ishte njé ngjarje me pérmasa
té jashtézakonshme pér té ardhmen e popullit shqiptar. Ai flet pér shkeljen e
konventave ndérkombétare nga ana e Maqedonisé pér vénien doré né ujérat
e lumit Radika, duke prekur késhtu interesat e shqiptaréve, pér aspektin
juridik té bllofit, iniciativés false dhe ireale pér dhénien e shtetésisé tété
gjithé shqiptaréve, kudo qé jetojné, si dhe pér aneksimin rus té€ Krimesé né
kéndvéshtrimin e sé drejtés ndérkombétare.

Libri i Krisafit éshté libri i polemikés s€ madhe. Jo vetém pér t€ kaluarén, por
edhe pér té€ ardhmen, kundér falsifikimeve historike.

